
2026.09.23- Aurrera darrai Andoaingo Emakumeen* Etxea sortzeko prozesuak, eta
hurrengo hitzordua urriaren 7ko asanblada izango da. 2025eko udazkenean abiatu
zen prozesu partehartzailea, eta ordutik bost asanblada egin dira. Guztira 87
emakumek eman dute izena prozesuan, eta saioetan 40 emakumek parte hartu
dute. Orain arte egindako lanari esker, hasieran ezarritako helburu nagusiak bete
eta etorkizuneko etxearen oinarri nagusiak adostu dira. 

Erronka nagusia da Andoaingo errealitate anitza kontuan hartuta ahots
askotarikoak jasotzea. Prozesuaren helburua da etorkizuneko Etxea diseinatzeaz
gain, emakumeen, mugimendu feministaren, elkarteen eta Udalaren arteko sareak
indartzea.

Parte-hartzea zabala, anitza eta aberasgarria izan denez, adostasunak lortzeko eta
proposamenak zehazteko aurreikusitakoa baino denbora gehiago behar izan da.
Horregatik, prozesuan parte hartu duten emakumeek eurek eskatu zuten egutegia
luzatzea, eta lanak 2026ko udazkenera arte luzatu dira. 

Azken asanblada 2026ko apirilean egin zen, eta ordutik, asanbladak sortutako talde
motorra etengabe aritu da lanean hartutako erabakiak garatzen eta etorkizuneko
espazioaren ezaugarriak definitzen. Orain, egindako aurrerapenak partekatzeko eta
oraindik adosteke dauden hainbat gairen inguruan erabakiak hartzen jarraitzeko
unea iritsi da. Besteak beste, espazioaren funtzionamendua, parte-hartze
mekanismoak, kudeaketa eredua eta izena izango dituzte hizpide. 

Prozesuaren azken helburua Andoaingo Emakumeen* Etxea 2027aren hasieran
irekitzea da. Urriaren 7ko asanbladaz gain, prozesuari amaiera emateko beste saio
bat egingo da abenduaren 2an. 

Andoaingo Udalak herriko emakume* guztiak animatu nahi ditu parte hartzera eta
beren iritzia ematera, etorkizuneko Emakumeen* Etxea ahalik eta modu
partekatuenean eraikitzeko. 

Eguna: 2026ko urriaren 7a, asteazkena
Ordua: 17:00
Lekua: Bastero Kulturgunea
Zaintza zerbitzua: aldez aurretik eskatuta, 676 56 77 24 telefonoan
Informazio gehiago: https://labur.eus/andoaingoemakumeenetxea 

